
 ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն  ԵՎ 2015 ԹՎԱԿԱՆԻ ՀՈՒՆՎԱՐԻ 30-Ի N 182-Ն ՈՐՈՇՈՒՄՆԵՐԻ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
  ՈՐՈՇՄԱՆ ՆԱԽԱԳԾԻ ԸՆԴՈՒՄԱՆ 
 
Անհրաժեշտությունը`   Հայաստանի Հանրապետության կառավարության 22.04.2015թ. N 422-Ն որոշման հիման վրա Հայաստանի Հանրապետության ջրօգտագործողների ընկերությունների և ջրօգտագործողների ընկերությունների միությունների գործունեությունը կանոնակարգող գործադիր մարմնի  լիազորությունները վերապահվել են Հայաստանի Հանրապետության ԳՆ ջրային տնտեսության պետական կոմիտեի աշխատակազմին: Ոռոգման համակարգերի և ջրօգտագործող ընկերություններիների գործունեությունն առավել արդյունավետ կազմակերպելու նպատակով  ՀՀ վարչապետի 2015 թվականի մայիսի 25-ի N 427-Ն որոշմամբ ՀՀ ԳՆ ջրային տնտեսության պետական կոմիտեի աշխատակազմի աշխատողների թվաքանակն ավելացվել է 4 հաստիքային միավորով: Այդ կապակցությամբ ՀՀ ԳՆ ջրային տնտեսության պետական կոմիտեն ՀՀ կառավարության նիստի քննարկմանն էր ներկայացրել համապատասխան որոշման նախագիծ՝ ՀՀ կառավարության պահուստային ֆոնդից ՀՀ ԳՆ ջրային տնտեսության պետական կոմիտեին գումար հատկացնելու մասին: ՀՀ վարչապետի  հանձնարարարությամբ առաջարկվել է հաստիքների ավելացման հետ կապված ծախսերն իրականացնել ՀՀ ԳՆ ջրային տնտեսության պետական կոմիտեին հատկացված 2015 թվականի ընդհանուր բյուջետային հատկացումների շրջանակներում: Ի կատարումն ՀՀ վարչապետի հանձնարարականի՝ պատրաստվել է սույն որոշման նախագիծը, որտեղ նախատեսվում է նվազեցնել <<Ոռոգման համակարգերի հիմնանորոգում>> ծրագիրը 10601.39 հազ. դրամի չափով և 10601.39 հազ. դրամ գումարի չափով ավելացնել կոմիտեի ապարատի պահպանման ծախսերից աշխատավարձի ֆոնդի գումարը՝ 9110.79  հազ. դրամ և գործուղման ծախսերի գումարը՝ 1490.6  հազ. դրամի չափով (հաշարկները կցվում են):
Ընթացիկ իրավիճակը և խնդիրները`  հաշվի առնելով այն հանգամանքը, որ վերը նշված գումարների հատկացումը ՀՀ կառավարության պահուստային ֆոնդից համարվել է ոչ նպատակահարմար և առաջարկվել է իրականացնել ՀՀ 2015 թվականի պետական բյուջեով ՀՀ ԳՆ ջրային տնտեսության պետական կոմիտեին հատկացված ընդհանուր բյուջետային հատկցումների շրջանակներում, հետևաբար 4 հաստիքային միավորների հետ կապված ծախսերի  ավելացումը ՀՀ ԳՆ ջրային տնտեսության պետական կոմիտեն առաջարկում է իրականացնել <<Ոռոգման համակարգերի հիմնանորոգում>> ծրագրի բյուջետային ծախսերի տնտեսագիտական դասակարգման <<Այլ կապիտալ դրամաշնորհներ>>, <<Շենքերի և շինությունների կապիտալ վերանորոգում>> և <<Նախագծահետազոտական ծախսեր>> <<Կապիտալ դրամաշնորհներ պետական առևտրային կազմակերպություններին>> հոդվածների գումարները պակասեցնելով համապատասխանաբար 8178.69 հազ. դրամով, 0.1 հազ. դրամով,   1340.0 հազ. դրամով և 542.6 հազ. դրամով:   
Տվյալ բնագավառում իրականացվող քաղաքականությունը՝ թվով 4 հաստիքային միավորի ավելացմամբ աշխատակազմի աշխատավարձի ֆոնդի և վերջիններիս գործուղման հետ կապված գործուղման ծախսերի ավելացումն է:
Կարգավորման նպատակը և բնույթը` որոշման նախագծի ընդունման նպատակը պայմանավորված է ոռոգման ծառայությունների հուսալիության, մատչելիության և վերահսկողության ապահովման գծով թվով 4 հաստիքային միավորների պաշտոնների համալրմամբ:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում:
 ՀՀ ԳՆ ջրային  տնտեսության պետական կոմիտե 
